
“Полаччына – цемя нацыі, цемя Беларусі, - прадаўжаў Р. Барадулін. – Гэта яна захавала крынічна-чыстую беларускую мову вякам наступным...”.


*******************





“....У адным Полацку “спіць” цэлая бібліятэка гістарычных раманаў. Ды якіх!...”  


Г. Бураўкін 


********************





“Не шукайце красы за морамі,


Узбярэжжаў з крыштальнымі зорамі, -


Прыязджайце да нас на Полаччыну,


   Пахадзіце яе прасторамі”.                              Г. Бураўкін





****************************


“... Маленечкі кавалачак планеты


Там,


Дзе бруіцца сіняя Дзвіна, -


Тваім дыханнем сонечным сагрэты,


Ты для мяне –


                                                         Жаданая вясна.”                             В. Лукша





****************************




















Мой город


                                                 Надежда Ермак 





     Я гляжу на Полоцк. Он проснулся рано.


И красива в дымке синяя Двина.


Я люблю людское море у кургана.


И огни завода стекловолокна.


Нравится глядеть мне с брега крутого,


Как течет, петляя, где-то Полота,


Как стоят туристы и в молчанье строгом


Думают о прошлом Красного моста.


И собор Софийский так нарядно светел,


Так звучит в нем гордо музыка веков…


И глядит Скорина из седых столетий


На счастливых, храбрых, мудрых земляков.


Песни о героях, марши в День Победы


Не могу я слушать, верите, без слёз.


В этот день к могилам и отцов, и дедов


Клятвы мы приносим и венки из роз.


С каждым днём все краше город мой чудесный,


Хоть не раз встречался с черною бедой…


Пусть тебя прославят радостные песни,


Полоцк ты мой древний, вечно молодой!


***




















Тэма 1. Геаграфічнае становішча





Дзвіна





                                               Размова з Двіною


					Пятрусь Броўка





Ты з дзён юнацтва па сягодня


Прываражыла да сябе.


Дзвіна! Дзвіна!... І слова звоніць,


Як толькі ўспомніш пра цябе.


А хваляў колер сіні-сіні,


Адкуль іх вецер пазганяў ...


І з тых часоў да нашых ранняў,


Праз даль стагоддзяў ідучы,


Калі пачуеш: “Палачанін!”,


Дык сэрцу радасна: гучыць!


Ён працаўнік, і адмысловы.


Ты глянь з Сафійскае гары –


Згадай былыя пабудовы,


Сівыя ўгледзеўшы муры.


Стагоддзямі не ведаў зморы,


Ён клаў умелаю рукой...


Над іх мурамі новы горад


Узняўся вышай над Дзвіной.


Юнак каменны, што ў разгоне,


Усіх прывабіў, да сябе.


Дзвіна! Дзвіна!... І слова звоніць,


Як толькі ўспомніш пра цябе.  


(1966)


***





Дарафейчук,І. “А мне Дзвіна заўсёды птушкай мроіцца…”/ І. Дарафейчук // Полацкі веснік. – 2005. – 25 кастрычніка.





Ірына Дарафейчук





А мне Дзвіна заўсёды птушкай мроіцца –


Ўзляціць спалоханая , следу не пакіне.


Раскіне крылы над самотным Полацкам


І паляціць за жураўліным клінам.





Тужлівая, загадкавая, горкая,


Параненая нашым раўнадушшам,


З адлюстраванымі сівымі зоркамі,


Пакрыўджаная незямная птушка...





Калі яна не адлятае ў вырай,


Дык толькі з-за таго, што нават сёння


Яшчэ сядае некаму ў далоні.





А мне Дзвіна заўсёды птушкай сніцца,


Уздрыгваюць вясёлкавыя крылы ...


Не кожнаму вада даверыць таямніцы,


Не кожнаму зямля душу адкрые...


***





Раткевич,А. “Бурна Двина, когда снега в опале...” / А. Раткевич // Там, дзе вежы Сафіі: Полаччына літаратурная: Проза, паэзія. – Мн., 2003. – с.155.    Чз





                                                                     Александр Раткевич


Бурна Двина, когда снега в опале:


Ещё не ясен солнечный восход,


Уже пределен шум весенних вод,


И лонные луга почти опали;





И будто берег рушится безмерно,


И размываются былинные строенья,


И нету силы, чтоб без промедленья,


Что сердцу дорого, спасти наверно.





Лиха Двина: в лавинном половодье


Мне слышатся исчезнувшие речи –


Неужто вышли кривичи на вече


Прославить князя и проклясть невзгодье;





И будто кони в беге полновластном


Несут дружину в битву на поля:


Как колокол, качается земля,


Вся в черном, белокипенном и красном.





Вольна Двина… мой век – всего цитата,


Но долог путь долинно-двинских вод;


И утопает вдруг небесный свод


На линии апрельского заката;





И будто вся природа-облаченье


Слилась в дыхании единого потока;


И нет конца, и не было истока,


И лишь Двины широкое теченье.


***


Лаза, П. Паданне пра Дзвінскія рэкі / П. Лаза // Наддзвінне. – Полацк, 1999. – с.139-142.  сб





Паданне пра Дзвінскія рэкі


                                              Пятро Лаза





Гэта так даўно было,


Што вады ўжо шмат сплыло.


Жылі людзі тады ў згодзе,


Як належыць па прыродзе:


Усім верылі прыкметам,





Гандлявалі з белым светам,


I квітнелі з кожным летам.


Ды ваду як паважалі!


Больш — яе абагаўлялі.





Даны — так людзей тых звалі,


I сватоў суседзі слалі,


Бо дзяўчаты тых людзей


Проста ў свеце прыгажэй,


Працавіты і цнатлівы,


I ніколькі не хлуслівы.





У адным было сяленні


Сорак дзеўчын на выданні,


На збуялавым чаканні.


Вось пасваталісь да іх


Сорак хлопцаў маладых


3 прышлага, чужога роду


Й патрабуюць дзеўчын згоду.


—	А не то, — яны сцвярджалі,�Гвалтам возьмем за каралі,�Пераб'ем усё жывое,�Знішчым капішча святое.





Што рабіць, як бараніцца?


Як ад злодзеяў адбіцца?


Бо мужы паплылі ў грэкі,


Гандаль корміць іх спрадвеку.


А чужынцы не жартуюць,


Агароджу ўжо руйнуюць.


Узмаліліся дзяўчаты,


Сталі ў неба слаць багата


Слёзныя звароты-мары,


Каб Пярун зрабіў ім чары:


Дзядзечка, вазьмі на неба,�Бо няміла маці-глеба!





Заступіся, шпурні стрэлы,�Будзь на дапамогу смелы.


Мо' красу дасі згубіць,�У вар'ятаў гэткіх жыць?


Мала мы ахвяравалі,�Што табе нялюбы сталі?


Во і нашы цябе славяць,�А вярнуцца, будуць лаяць!


Выратуй сваіх дзяцей,�Бо й табе будзе лацвей!





Здрыганулася зямля,


Дрэвы ломяцца з камля, —


Вецер валіць іх дадолу,


Як былінку тую кволу.


Вада з неба палілася,


Бліскавіца пачалася.


Цемра ўладу захапіла,


Ночка дзень запаланіла.


Паразбеглісь жаніхі,


Каб схавацца ў катухі.


А Пярун ужо азліўся.


Як чужынец ні маліўся,


Усіх знішчыў валунамі,


Род тых злыдняў з каранямі.





Камяні паўсюль ляжаць, —


Знакам помсты той глядзяць,


Каб чужынцы не шалелі,


Каб хоць нейкі сорам мелі.


А дзяўчат зрабіў вадою,


Самай што ні ёсць жывою.


Сталі дочкамі яны


У матулечкі Дзвіны:


Віцьба, Обаль ды Саснянка,


Палата ды Тураўлянка,


Эса, Струнка, Камяніца,


Нача, Звоніца, Усвіца,





Нішча, Ула ды Ужыца,


I Лучоса, і Бяльчанка,


I Ушача, і Дахнарка.


Дрыса, Свольна ды Дзісна —


Гэта музыка сама!


Гэта ймёны тых дзяўчат,


Край якімі быў багат:


Што прыгожы, што руплівы,


Што вясёлы і цнатлівы.


Што змагаліся за волю,


Ды такую знайшлі долю.


I жывуць яны бясконца,


I заўжды ім свеціць сонца!


Так гаворыцца ў паданні.


Хто не верыць у казанне,


Хай спытае камяні —


Іх багата на зямлі.


Хай спытае ён рачулкі,


Што струменні коцяць гулка.


***





Ермак,Н. Полота (песня) / Н. Ермак // 84(4Беи) Ермак,Н. Рэха дабрыни: выбранае / Н. Ермак. – Полацк, 2002. – с.47.





Полота


(песня)





Проплыли над тобою века,


Но для нас ты девчонка-река,


Ты к сердцам нашим светом добра�Тянешь нить своего серебра.





Здесь Скорина мечтал молодой


И твоей умывался водой.


В плеске волн, в нежном пении птиц


Слышал шелест он книжных страниц.





Ты Рогнеде в чужой стороне


Речкой счастья являлась во сне,


И сестрой Ефросинье была,


Город Полоцком ты нарекла.





Если небо чернело бедой,


Ты живой нас поила водой,


Алой кровью текла и слезой,


И цвела наших глаз бирюзой.





Пусть не броска твоя красота,


Ты мила мне, моя Полота.


Словно юности нашей мечта –


По-ло-та, По-ло-та.


***





Тэма 5. Полацкае княства





Ізяслаў


Багдановіч,М. Песня пра князя Ізяслава Полацкага: верш / М. Багдановіч // 84(4Беи) Бацькаўшчына. – Мн., 1997. – с.68.		А





Песня пра князя  ІЗЯСЛАВА ПОЛАЦКАГА


                                         Максім Багдановіч





(3 «Слова о полку Игореве»)


Ізяслаў, сын Васількоў,


Даўнымі часамі


Аб літоўскія шаломы


Пазваніў мячамі;


Адняў славу ў свайго Дзеда, у Ўсяслава,


I ўлёгся нерухома


На траве крывавай


Пад чырвонымі сваімі


Роднымі шчытамі,


Ўвесь іссечаны, ізбіты


Ворагаў мячамі.


Усхапіў, ён тую славу


I прад смерцю кажа:


«Скрыдлы птах тваю дружыну


Прыадзелі, княжа,


I звяры кроў палізалі...»


У баі крывавым


Не было ні Ўсевалода,


Ані Брачыслава.


Ураніў самотна з цела


Ён душу ўдалую


Цераз пацерку на шыі,


Цераз залатую.


Засмуцілася вясёласць,


Песні замаўкаюць,


I жалобна, сумна трубы


У Гародні граюць.


I праслаўляюць мазалямі


Парабаціцеляў сваіх,


Сябе згубіўшы між людзямі,


Паміж мучыцеляў глухіх.


Няма нікому заступіцца,


Збудзіць заснуўшыя званы,


Прызваць к жыццю жывой расіцай


Нямыя сведкі-курганы.


Так растачыла зніштажэнне


Сваё ўладарства ў старане,


Што воляй рдзела неадменне,


Як тое сонца ў вышыне.


Адно падчас у сумнай песні


Або у казцы дзе якой


Край праўды выгляне з-пад плесні


І ўскалыхне жывой душой.


Нямыя вербы над ракою


Зашалясцяць сухім лістом,


А далей дрэме ўсё ў спакою,


Ўсю спіць магільным рабскім сном.


Калі ж, калі ты, родна маці,


Старонка бедная мая,


Пачнеш ізноў выводзіць раці,


Да нова збудзішся жыцця?..


1911 г.


* * *





84(4Беи) Дайнека,Л.М. Жалезныя жалуды. Раман (прысв. полацкаму князю Ізяславу). – Мн., 1993   А 1 2 3 5 6 7 





Усяслаў Брачыславіч (Чарадзей)





Арсеньнева,Н. Усяслаў Чарадзей: гіст. опера ў 4 актах / тэкст да друку падрыхт У. Арлоў / Н. Арсеньнева // Спадчына. – 1999. - №3. – с.45-81.


Дайнека,Л.М. След ваўкалака: раман / Л.М. Дайнека. – Мн., 1988.  А Чз 2 3 4 5 


Дайнеко,Л.М. Тропой Чародея / Л.М. Дайнеко // Дайнеко,Л.М. Меч князя Вячки; Тропой Чародея / Л.М. Дайнеко. Мн., 1990. – с.293-590. А


Дрозд,Е. Клинок оборотня: фантастический рассказ / Е. Дрозд // Если. – 2000. - №1. – с.21-29. 


***





Іваноў,С. Быліна Дзвіны: прадспеў; Нараджэнне і выхаванне Чарадзея; Позвігі Чарадзея / С. Іваноў // Беларусь. – 2001. - №2. – с.40-41; №5. – с.38-39.





Быліна Дзвіны


                                           Сяргей Іваноў





Падманна, зменна плынь вады ў Дзвіне:


То шклом застылым блішча між лугоў,


То забруіцца, пеніста памкне


Паміж лабастых, стромкіх берагоў.





Працуе ўпарта, рэчышча праміць...


Падмые дуб з агромністай гары...


Патрэбна жвіру процьму перамыць —


Насыпаць плёсы, выкапаць віры.





Усмешкай мружыцца, зіхціць рака,


Калі абшары ласку Сонца п'юць.


На непагадзь хвалюецца ў адказ,


Нязгодна, хвостка хвалі ў бераг б'юць,





Сцямнее плынь, запеніцца вада,


Бушуе ўлад агністым перунам,


А муць і бруд, узняты ёй са дна —


Адмёрлае — пакіне берагам.





Стагоддзі ў вечнасць злучвае Дзвіна —


Бы хвалі паступовы часу ход —


Плыве з мінуўшчыны да нас яна,


Яднаючы насельніцтва ў народ.





Ад Рагвалода, Полацка, Дзвіны


Дзяржавы, незалежнасці выток —


I як жа праглі ўнукі і сыны


Сваёй Радзіме волі хоць глыток!





Здаўна-давён ужо сівы Рубон1


Пасад Сафіі ў водах люстраваў,


Яе радзінны, чарадзейны звон


Сыноў з чужыны клікаў і вяртаў.





Шматлікім прышлым ваярам


Дзвіна Захопніцкі тушыла ў хвалях сверб:


Жыццё, Радзіма, Воля ў нас адна —


Згадайма гарадоў наддзвінскіх герб.





Калі пакутай поўніцца абшар,


3-за гора свету быццам не відно,


Нянавісць сэрца спальвае, як жар, —


Дзвіна навалу змые ўсё адно.





Адвечны хваляў дзвінскіх карагод...


Нягодам, пошасцям наперакор


Няспынна, незваротна, з году ў год


Плыве Рубон да мора — на прастор.





Нараджэнне


і  выхаванне  Чарадзея





Над гарамі, над лясамі


Загуляў, завыў віхор, 


Закруціўся стаўбурамі 


Ў небе аж да самых зор.





I над пожняй, над Дзвіною, 


Там і сям гуляў, хадзіў, 


Над зямлёю і вадою 


Людзям тут усім наўздзіў.





Запляце на дрэвах косы, 


Лісцяў лішак абарве, 


Сена свежае з пакосаў 


Аж на дрэвы раскладзе.





Растрасе старыя гнёзды, 


Паразгоніць крумкачоў, 


I людзей, пакуль не позна, 


Заганяе ўсіх дамоў.





Як спадар, Віхор гасцінна 


Гразь з дарогі падмяце: 


Баль сягоння будзе слынны — 


Час чакаць ужо гасцей.





I Віхор аціх у садзе,


Каб асеў узняты пыл,


Бо Пярун на даляглядзе


Грозна хмурыць небасхіл.





3 чорных хмар Пярун слялуча 


Грозіць дзідай сілам Зла, 


У тарчу грукоча гучна:


Прэч з дарогі, Ліха, Жля?.





А-а-а! — галосіць Рэха. —�Чутны пошчак капытоў!..


I Віхор, як шапкі, стрэхі 


3 хатаў паскідаў далоў.





На пустых званіцах гулка 


Загулі паўсюль званы — 


Людзям вусцішна і мулка 


На абшары ўсёй Дзвіны.





Твар Дай-бога знік у цемры. 


Ані каркне дзе груган, 


Звер хаваецца па нетрах, 


Людзі моляцца багам.





А Пярун б'е справа, злева. 


Крэсліць неба маланнёй, 


3 хмараў шухнула залева. 


I спавіла свет вадой...





Хто там быў і весяліўся, 


Хто бяседу там спраўляў, 


Што дзяліў, аб чым сварыўся — 


Думу думаў люд, гадаў.





Да начы гулялі госці, 


Баль дзівосны віраваў: 


Хтось свістаў, скуголіў хтосьці,


Нехта дрэвы карчаваў.





А ўначы, у небе чыстым, 


У кароне залатой 


Пералівісты, агністы 


Змей звіваўся над Зямлёй.





I наддзвінскі люд дзівіўся. 


Знак нябёсаў азначаў: 


Чарадзей тут нарадзіўся, 


Князь славуты — Усяслаў.





Весяліцца Полацк стольны. 


У дзядзінцы пір гарой: 


Гоман, шум паўсюль 


Піва, мёд цякуць ракой.





Спевы гусляў і жалейкі, 


Грукат бубнаў, жарты, 


Віншаванні і прыпеўкі 


Скамарошых там пацех.





I вітаюць госці дружна: 


Слаўны князь наш Брачыслаў!


Здрава будзь, княгіня - ружа!


 Здраў будзь, княжыч Усяслаў!





I валхвы да немаўляці — 


Святары багоў старых — 


Лёс прынеслі валхаваці


Абярэгі і дары.





Весел князь з княгіняй - маці. 


Шмат яны чакалі год: 


Князя — княства мацавалі, 


Сына — доўжыць радавод.





Праз сем дзён аціхла свята.


 Час ішоў сваёй чаргой — 


Як сем дзён, мінула раптам


Сем гадоў над Палатой.


Старцы тры зайшлі ў нядзелю


На дзядзінец раніцой,


Нібы ў шэрані, у белі,


Вочы — чыстаю расой.





Не ахвяра - падаянне


Старцам трэба, не дароў —


Усяславаў дзядзькаванне


Возьме першы з святароў.





Крыве - Крывейта славуты


На Крывіціі вяшчун,


Божай мудрасцю магутны,


Як Князь Неба — сам Пярун!





Бо спасціг усе стыхіі:


I распаліць Сонца жар,


I зямлю дажджом абмые,


Шлях змяніўшы ў небе хмар.





Пад яго ўладаннем духі 


Поля, лесу і вады, 


Таямніцы, думкі, зрухі 


Ў свеце гэтым і на тым.





I ў краях далёкіх, блізкіх, 


Дзе б ні ехаў, ці не йшоў, 


Носіць веру люд крывіцкі: 


Крыве — роўны між багоў!





 У глухім, таемным краі, 


Дзе вакол лясны спакой, 


Ён жытло сваё хавае 


Над празрыстаю ракой...





Крыве-Крывейта ўзгадоўваў 


Княжыча сем поўных зім, 


Малаком зубрыц успойваў, 


Ведам навучаў сваім:





"Каб твой шлях прывёў дадому 


Стуль, скуль іншы б не прыйшоў, 


Зразумей Прыроды мову, 


Дрэваў, птушак і звяроў.





I жыцця падслухай токі, 


Подых, шэпт зямлі сваёй — 


Карані свае, вытокі 


Беражы ад сілы злой.





Дзеці мы сваёй Прыроды, 


Госці ў вечным жыціі, 


Бо прыходзім у нагоду,


 Смерць жа вымусіць сысці.





Радавод вядзём ад продкаў, 


Край Айчынаю завём —


 Доўжым так свае мы ўгодкі —


 Маем мы, што зберажом..."





Каб удачы і няўдачы 


Зоркай славы расцвілі,


 Спасцігае чуйна княжыч


 Мудрасць Матухны-Зямлі:





Сокалам — ляцець у небе, 


Лес — ваўком перацінаць, 


Турам ярым — быць у стэпе,


 Час у справах абганяць...





Праз сем доўгіх зім дахаты 


Стаў збірацца Усяслаў. 


На расстанне дар багаты 


Крыве князю перадаў:





Ад багоў спрыянне ў справах, 


Вешчы дух і моцны гарт, 


Перамогі меч крывавы 


Дорыць Неба Валадар,





Шчыт Дай-бога слепіць ззяннем, 


Палымнее, нібы жар; 


Конь — Вялесава спрыянне


Час сціскаць, звужаць абшар...





Подзвігі Чарадзея





Сафійскія званы


Князю княжацкія справы 


Ў хуткім часе вырашаць: 


I сваю, і продкаў славу 


Ў родным краі памнажаць.





Распачаў збіраць дружыну


 Светлы княжыч Усяслаў, 


Хорам княжацкі пакінуў,


 Сярод поля стан расклаў.





Паляванні, ловы звера,


 Паядынкі і піры — 


Каб ішлі к яму з даверам 


У дружыну ваяры.





3 валасцей далёкіх, блізкіх –


Ад варагаў да драўлян — 


Волатаў сабраў шматлікіх 


3 лотвы, водзі і славян.





Не найміты яны — волаты, 


Цешыць слых ім сечы гук, 


Бо ў паходах раслі змоладу,


 I сякуць з абедзвюх рук.





У дружыне ўдалы воін


Ў пешым чыне й на кані,


 I няма на свеце зброі, 


Каб змагчы іх у баі.





За ўсе полацкія крыўды 


Точкай крадкаю ваўкоў, 


Цемраддзю начной спавіты, 


Войска ў Ноўгарад павёў.





Кроў прадзеда Рагвалода 


3 безымяннага капца 


Адгукнецца Наўгароду 


Аж да Нервскага канца.





I разбіў з наскоку брамы: 


Гандляры — не ваяры; 


А на памяць госць нязваны 


Вечавыя зняў званы.





Каб цяпер спявалі славу Богу,


 Маці Прасвятой, 


Удалому Усяславу — 


У Сафійцы над Дзвіной.





I як толькі зазванілі


 Па-над берагам Дзвіны, 


Дзіва дзіўнае ўчынілі 


Тыя Божыя званы.





Пад Хрыстовым дабравестам 


Асвяціўся Усяслаў — 


Наўздзіў Полацкаму месту 


Ён святарскі сан прыняў.





I заняўся мірнай справай: 


Мудрасць Бога спасцігаў,


 Будаваў святыя храмы, 


Веру ў княстве пашыраў.





Божай воляю мацнела 


Воласць Полацкая ўся — 


Гарадамі расквітнела 


Хрысціянская зямля.





Полацк веліччу дзяржавы


 Столец кіеўскі прыбіў,


 Усяслаў сваёю славай 


Яраславічаў зацьміў.





Няміга





Сабраліся ў стольны Кіеў 


Яраславічы ўсе тры,


 I з Чарнігава, Пуціўля 


Іх баяры, ваяры.





Раду радзяць на Усяслава 


(Чакай, Полацак, бяды!) — 


Кліча гонар Яраслава 


Нішчыць сёлы, гарады.





Чарадзей, бач, ахрысціўся, 


Сан прыняў, стаў святаром,


 Войскіх справаў адлучыўся: 


Поп не стане ваяром...


Ой, лютуе зімка ў лютым! 


Войска рушыла ў паход — 


На Дняпры, марозам скутым, 


Капыты чаканяць лёд.





Добра воям у аўчыне, 


Гурбы крояць палазы: 


Сеча, зброя ў войскім чыне, 


Мніху ж — модлы, абразы.





На збор войска трэба часу — 


Добра ведаў Ізяслаў — 


3 абразамі і са Спасам 


Хіба ж прыйдзе Усяслаў?..





Яраславічаў трох сіла, 


Незлічоных вояў раць 


Менск у кола атачыла, 


 Полацак каб зваяваць.





Малады Менск і прыгожы. 


Хоць нядаўна горад стаў,


 На гандлёвым раздарожжы 


Хутка рос і працвітаў.





Нібы хмарай край накрыла 


Зграя тых рабаўнікоў — 


Хутка стане Менск магілай 


Для ягоных жыхароў.





Ды жыве пакуль надзея,


 Што не зможа вораг сцен,


 Сіла князя Чарадзея 


Абароніць горад Менск.





Вешчы дух у Чарадзея 


Чуе модлы менчукоў — 


Ад пакуты аж люцее,


 Хоць вынось усіх багоў.





Бо ў сваім не можа стане 


Войска быць правадыром. 


Хіба толькі ў святым сане: 


Пры дружыне... стаць... папом!





Хоць у замку толькі варта, 


Ды затое волаты,


А саслоўны гонар варты


 Больш жыцця і золата.





Надвячоркам з брамы точкай 


Выйшлі трыста вершнікаў. 


Эх, хавай папа ты, ночка! 


Ахіні тых смертнікаў...





Папялішча Менска, трупы 


Снег як саванам прыкрыў. 


На Нямізе дзеляць лупы 


Яраславічы ўсе тры.





Спачываюць пасля сечы,


 Задаволены сабой — 


Усяславу біцца нечым.


 Толькі... Што там за гарой?..





Што за дзіва? Што за здані? 


Аж захліпваецца дых — 


3 лесу ў ранішнім тумане


 Вояў узнікае шыхт.





То забітыя паўсталі —


 Смерці помсціць за жыццё? 


Поп у чорным узначаліў 


Гэта шэрае наўё.





I маўклівай коннай лавай, 


Нібы кары Божай гнеў,


 Воі ярыя Усяслава 


Жалі аберуч пасеў,





Што пасеялі чужынцы,


 Бо счакалася ралля: 


Захлынуцца крывапіўцы —


 Кроў за кроў, дый удвая.





На Нямізе снапы сцеліць 


3 целаў рускіх там сыноў, 


I душу ад цела веіць


 Чарадзеева наўё.





I Няміга ў лютай сечы


 Счырванела ад крыві — 


Там засеяна навечна


 Поле рускімі касцьмі.





I ад спаленага Менска,


 3 Чарадзеевай зямлі 


Без аглядкі да Смаленска 


Яраславічы ўцяклі.


�


У адзнаку той падзеі — 


На Нямізе сечы злой, 


Перамогі Чарадзея —


 Стане горад над ракой.





Вешчы дух там Чарадзея 


Стольны горад нарадзіў — 


Мінск квітнее, маладзее 


Унукам, праўнукам наўздзіў.





Паланенне Чарадзея


К лету полацкія сілы 


Сталі цвёрда на мяжы, 


Яраславічы прасілі 


Учыніці мір на Ршы.





Крыж святы там цалавалі, 


Што не мысляць злыбяды.


 Патаемна ж рыхтавалі 


Здраду ў Божы дзень святы.





Не збыліся здрады мары 


Князя-святара забіць —


Здрайцы ў жаху Божай кары 


      У змозе толькі звязяніць.





Прама ў Кіеў звезлі вязня.


 Каб пакрыць смяротны грэх, 


Пад зямлёй схавалі князя 


На Падоле ў цёмны лех.





Каб увесь люд праваслаўны, 


Грэкі, госці з-за мяжы,


 Чорны люд і люд дзяржаўны 


Бачыў: князь-святаржывы.





Ні змыслёны, ані хітры 


Божай кары не міне — 


Князь быў кіеўскі разбіты


 Стэпнякамі на Альце.





Орды дзікія паганых


 Атачылі Кіеў-град, 


Забівалі праваслаўных 


I чынілі бедаў шмат.





Не схацелі хрысціяне 


Кары гэткай больш цярпець —


Богаздрайцу ўсе кіяне 


Вечам выраклі на смерць.





Ізяслаў без пакаяння


 Спешна коней паганяў — 


Палыновы смак выгнання 


Уволю ў ляхах паспытаў.





Усяслава ж з вызваленнем


 I на знак шчаслівых змен 


Віншаваў з дабраславеннем


 Феадосій-ігумен.





Бо адолеў духам вешчым


 Вязень навалач нягод —


 Столец кіеўскі ўсім вечам


 Усяславу даў народ.





Князь узброіў апалчэнне, 


Клікнуў вояў з Полацка —


Паспалітае рушэнне 


Адагнала полаўцаў.





I рукою валадарскай 


Сцішыў смуты на Русі,


Справы мірнага спадарства


 Дзень за днём чаргой цяклі:





Хорсу северскаму ўночы 


Шлях ваўком перацінаў,


 I княжат на лёс сірочы 


Гарадамі надзяляў.





Барацьба


за незалежнасць





А тым часам ляхаў сілу


 Ўзняў Харобры Баляслаў, 


Зваяваць сваю Радзіму


 Іх вёў здраднік Ізяслаў.





Зноў вайна ідзе з заходу,


 Зноў рыхтуйся, Чарадзей! 


Хмарай чорнаю нягоды


 Атачылі без надзей.





А душа штоноч сумуе,


Бо ўжо хутка два гады,


 Як званы Сафіі чуе, 


Плюскат у Дзвіне вады.





Кліча Полацак вярнуцца: 


Воўкам скочыць уначы, 


Хмарай сіняй ахінуцца — 


І Айчыну зберагчы.





Бо ад самага Бярэсця —


 Сёлы, вескі, гарады —


Ляхі Русь сваім нашэсцем 


Лаланілі на гады.





Баляслаў місіянераў 


Разам з войскам вёў сваім —


 Гнаць з Русі старую веру 


Захацеў далёкі Рым.





Полацк, Ноўгарад Вялікі, 


Кіеў ляхаў не прыняў —


 Ізяслаў сабе падтрымкі 


У Германіі шукаў.





Чарадзей жа ўзняў васалаў:


 Эстаў, ліваў і літву,


 Водзь і лептаў, зомігалаў 


На Айчынную вайну".





Год пятнаццаць калатнечы 


Усё абзвоньвалі мячы.


Цэпам, духам сваім вешчым 


Чарадзей не знаў спачын.





Зорка велічы Чарадзея





Паспрыяў Бог Усяславу —


 Мір на многія гады 


Ён здабыў для Божай справы,


 Хоць ужо немалады.





Дваццаць год яго дзяржава


 Не спазнала больш вайны,


 Сваю веліч мацавала


 Гарадамі ўздоўж Дзвіны.





Горад Герсіка, Кукейнас, 


Мінск на Свіслачы паўстаў — 


Назаўсёды лёс звязаў нас


 3 тваёй справай, Усяслаў!





Вешчы дух твой — на Нямізе, 


У Сафійцы над Дзвіной,


 I ў Скарыны першай кнізе —


 Гонар, лёс зямлі тваёй.





Зведаў горыч паражэнняў,


 Сум выгнанніцкіх дарог,


Вёў народныя рушэнні,


 Знаў і слодыч перамог,





Хмель крывавай лютай сечы, 


Здраду, нават вязня лёс.


 I цябе ж народ на вечы 


На вяршыню славы ўзнёс.





На Радзіме і ў выгнанні


 Ты служыў сваёй зямлі — 


Лёсу ўсе выпрабаванні 


Зоркай велічы ўзышлі.





А сыны прадоўжаць справу —


 Маладым шырокі шлях —


 Мацаваць сваю дзяржаву 


Ва ўсіх будучых вяках.





Хай спачнуць старыя косці, 


Дух няўрымсны адпачне, 


Здолеў што, не змог чагосьці –


Божы суд не праміне.





Развітальная малітва





У Сафіі Бога славяць —


 Сумны звон плыве Дзвіной —


 Душа вешчая Усяслава 


Адыходзіць на спакой.





Развітальная малітва 


Да сваіх усіх багоў, 


Як паход апошні, бітва, 


Гарачыць старую кроў:





Край мой любы! Край мой родны! 


Не любіць цябе мне як?


 Зведаў тут усе нягоды,


 Тут жыцця адчуў я смак.





На мяне ты ўсклаў адказнасць 


За цябе і за сябе,


 Думам даў маім выразнасць, 


Сілы даў у барацьбе,





Шчырасць моцную пачуццяў,


 Духу гарт і чысціню — 


Скарбы, што збіраў па крупцы,


 Ты ў душу ўсе ўклаў маю.





I каханне, і нянавісць 


Роўнай мерай грудзі тне.


 Як мне край свой не праславіць, 


Калі ў сэрцы ён жыве?..





Край мой любы! Край мой родны!


Я — твой сын, твой чалавек.


 Да цябе мае ўсе модлы, 


Я — твой раб увесь свой век...





I аціх вяшчун на ўслонцы, 


Сатварыўшы хрост святы.


 ...Жаўруком пад ясным


 Сонцам Плакаў ранак веснавы.





                                Заканчэнне  прадспева


Ручай маленькі нарадзіў Валдай.


 Як спеў званочкаў пад дугой 


Нябачнай тройкі за гарой,


 Звініць, бяжыць за небакрай.





Жывіць сабой сівы спакой, 


Тысячагоддзяў ціхі сон — 


Антычны робіцца Рубон 


Крывіцкай поўнаю Дзвіной.





Як покліч продкаў у вяках,


 Назовы Віцьба, Палата,


I Дрыса, Улла, і Дзісна —


 Ад грэкаў да варагаў шлях.





Дзвіна ўзгадае: Рагвалод,


 Рагнеда, і Сафійскі звон,


 Скарына, Еўфрасіння, Сімяон —


 Чым ганарыцца наш народ.





Стагоддзі лучыць у жыццё, 


Яднае продкаў лёс і наш 


Рака Жыцця — Дзвіна. 


Яна ж — Павагі будзіць пачуццё.





I што б наш лёс нам ні прынёс,


Жыццё, Радзіма ў нас адна,


I наша вечная Дзвіна:


Тут — звіў, там — вір, а далей — плёс.





Без стомы плыць і плыць Дзвіне,


 Прытокаў безліч браць у плынь:


 Як грэкаў некалі бурштын, 


Так мора вабіць да сябе.





Ва ўсіх народах і вяках 


Найменне маючы сваё, 


У часе нішчыць забыццё — 


Даўгавай доўжыць вечны шлях.


Верхнядзвінск—1999.


***

Усяслаў Чарадзей


                         Віктар Леаненя





Сярод лясоў у Запалоцці –


Палоскі жоўтыя палёў.


А далей – храм у пазалоце,


Сафійка ззяе крышталём.





Там, за высокаю сцяною,


Стаіць у зліцці хуткіх рэк,


Дзе Лотва стрэлася  з Дзвіною,


Крывіцкі горад Палацеск.





...Шарэла цемень чуткай ночы,


І горад сны ўжо разглядаў.


Князь Усяслаў не сплюўчыў вочы,


Далёка думкамі лятаў.





Яны то ў Корсуні бывалі,


То Кіеў зноўку спасціглі,


А то за мора заплывалі,


Куды пасланы караблі.





У той Царгорад праваслаўны...


То з Менску чуўся звон мячоў.


Мацнеў Палоцеск, горад слаўны,


Сталіца княства крывічоў.





Паўсотні год наканавана


Тут княжыць. Колькі  жджэ падзей


Усяслава-князя, што празваны:


Непераможны Чарадзей





Нідзе паразы ён не ведаў,


Калі Радзіму бараніў.


Ад розных ворагаў і бедаў...


Світала. Звон ужо званіў





І клікаў князя да малітвы.


А сонца чырванню плыло,


Кранала промнямі за плінфы,


Сафійкі белае крыло...


***

Віктар Леаненя





Пачатак летняе ў квецені хады,


Пяе малінаўка ў скверы з асалодай ...


Малінаўка спявала і тады,


Калі Усяслаў выходзіў у паходы.





Малінаўка спявала і тады.


Як Еўфрасіння з дойлідам Іванам


Ля Палаты стаялі счараваны,


А храм святы глядзеў на іх з вады.





Малінаўка спявала і тады...


Ішлі на Грунвальд з Полацка дружыны,


Ішлі на крыжакоў, цвілі ажыны,


Квітнела ўсё пад сонцам, як заўжды, -





Малінаўка спявала і тады...


***

Усяслаў Чарадзей





                                                   Віктар Леаненя.


Быліна


Як у слаўным, вольным месцы Полацку


Вяліка навіна стала, па свету пайшла.


Як там маладая княгіня адзявалася,


Маладая княгіня Марфа Усяславічна.


Надзявала шаты, шаты дарагія,


Абувала яна боцікі залатыя.


Як хадзіла-гуляла малада княгіня


На гары высокай, пад яварам зялёным.


Як з каменя княгіня Марфа саскочыла,


-Незнарок скочыла на змея вялізнага.


Абвіваецца той чароўны блішчасты змей


По боціку княгінінаму чырвонаму,


Вакол панчошкі яе белай, шаўковенькай.


Як хвастом б'е змяюка па целу беламу,


-3 таго часу княгіня занядужыла,


Занядужыла княгіня, зацяжарыла,


А як у поўні месяц быў - абрадзінела.


А нарадзіла княгіня хлопца-волата,


Прывяла хлопца-волата чарадзейнага.


Тады неба зоркамі ды ўзорылася,


Ясны месяц ззяў паходняю да раніцы


Ажно на ўсю зямлю ды на Полацкую,


На Полацкую зямлю — да мора сіняга.


Як дзеля нараджэння Усяслава-волата


Уся зямля сыра ажно здрыганулася,


Затраслося моцна царства Берандзейскае.


Ажно рыба ў марскую глыб кінулася,


А і птушкі ўзляцелі да неба самага.


А туры ды алені за горы скокнулі,


Зайцы, лісіцы па гашчах зашыліся,


Ваўкі ды мядзведзі ў пушчы хаваліся,


Вавёркі ды куніцы па дуплах сабраліся.


Рысі, расамахі на дубы кінуліся,


А зубры ў сасновыя бары збегліся...


*	* *


А як стала Усяславу паўтары гадзіны,


-Гаворыць волат, быццам гром грыміць:


«Ой ты, матухна мая родная,


Не хутай мяне ў пялёнкі мяккія,


Не спавівай шаўковым поясам,


Не кладзі ў калыску кляновую.


А надзявай мне, родна матухна,


Латы моцныя ды булатныя,


Залаты шалом на галовачку,


Харалужны меч - у праву ручаньку


Дай-падай такі, каб вагою з пуд.


У леву ручаньку ты мне дзіду дай...»


*	* *


А як сталася Усяславу ды сем гадкоў,


-Захацеў ён навукі спасцігнуць-вывучыць.


А навука Усяславу на карысць пайшла;


Навучыўся кніжкі чытаць ды пяром пісаць.


А як стала Усяславу ўжо дзесяць год,


-Распачаў вучыцца ўсялякім мудрыкам:


А і першае - ясным сокалам стаць-лятаць,


Па-другое, - шэрым воўкам перакульвацца.


А трэцяе, - гнядым турам абарачацца,


Быстраногім турам з залатымі рагамі...


*	* *


Вось як вырас Усяслаў да дванаццаці год, -


Як пачаў Усяслаў сабе дружыну збіраць,


Ён тую дружыну збіраў са сваёй раўні:


А сабраў трыццаць малайцоў без адзінага,


Бо тым трыццатым малайцом Усяслаў быў сам...


*	* *


Вось як выязджае з дружынаю Усяслаў,


Па весях бацькавых едзе даніну збіраць.


А як на поўдзень паедзеш — да Нямігі едзь,


На ўсход паедзеш - да Дняпра-ракі,


А на поўнач паедзеш - да Вялік-ракі,


А на захад паедзеш - аж да мора даедзь,


Аж да сіня мора даедзь, да Варажскага,


-Неабсяжная зямля наша Полацкая!..


Як едзе, едзе дружына малайцоўская,


А на коніках быстрых яна паскоквае,


Песні дружына весела паспейвае,


Ай праз рэкі глыбокія пераскоквае,


Праз лясы цёмныя дружына пераезджвае,


На лугах зялёных конікаў папасвае...


Як пачуў і тут Усяслаў у полі ратая:


Сашнічкі аб каменні недзе пачыркваюць,


Сошка недзе перавясламі парыпвае.


Як дзень дружына ехала - не даехала,


-Не ўбачылі ў полі таго ратая.


Толькі чутна, як тая сошка парыпвае,


Як трэцім днём па паўдні ажно даехалі.


Там араў мужык на коніку, паноківаў,


Упінаўся конік сівы ды пасапываў,


Налягаў мужык на сошку ды пакрэктываў,


Аж як тая сошка перавяслам парыпвала,


-Задзярнела тое поле ды затравела,


Не арана даўно поле і не сеяна.


Бачыў ратай дружыну Усяслававу,


Прыпыніў працу сваю, нізка кланяўся:


«Добрага дня нашаму светламу княжычу,


Ды княжычу Усяславу Брачыславічу!»


-«Хай паможацца і табе, добры ратаю!


.. Ды скажы мне, чаму поле задзірванела,


Задзірванела полейка ды затравела,


Лебядою, асотам чаго пакрылася?!


Хлебаробы тутэйшыя загультаілі,


Згультаіліся зусім і зленаваліся?


Ці ўжо сыйшлі з краю нашага, з'ехалі,


За зверам па дальніх лясах расхадзіліся?»


-Так пытаецца Усяслаў таго ратая,


Так пытаецца, да яго падступаецца...


«Не ўдумалі мы, княжыч, загультайнічаць,


Не развучыліся араць поле, сеяці,


Як лебяду з асотам чыста выпалываць,


Як мятліцу-траву злую выбараніваць.


Прыйшла бяда вялікая, навалілася,


3-за лесу брыда накаціла, з-за цёмнага,


Аж з таго царства ліхога Берандзейскага


Навалілася войска незлічонае.


А мы дужаліся з ворагам, змагаліся,


Ды мячы нашы хутка затупіліся,


Стрэлы нашыя калёныя скончыліся,


Коні вараныя зусім папрыставалі,


Храбрыя ваяры галовы паклалі.


А жанок, дзяўчат ды дзяцей-сірот


У палон звялі злыя ворагі.


Працаваць каму - і няведама...


Зараслі палі, задзірванелі,


А дарожанькі закалодзелі,


Рыбу ў рэках берандзейцы павылавілі,


Звяроў у гашчах лясных перабілі.


Нам тут здабычы ніякай не стала,


А князю прыпасу не хапала.


Вось ару адзін дзень да вечара,


Жыта сеяцьму ужо восенню,


Намалот пойдзе - то і хлеб будзе,


А дзе хлеб ляжыць - там жыццё бяжыць,


Дзеткі вырастуць: і нявестачкі -


Добры жнеячкі, і сыны - добры ратаі...


Не бяры ты з нас даніну сваю,


Адкладзі далей, потым знойдзецца...»


Усяслаў схмурнеў, вочмі зыркае:


«Ты ары, ратай, смела жыта сей,


Я з дружынаю збараню цябе


I твае дымы ўсе ад ворагаў!» -


Ды ўкленчыў тут Усяслаў-юнак,


Да зямлі сырой пакланяючы,


Да нябёс святых клятву кажучы...


* * *


Як выростаў Усяслаў у пятнаццаць год,


-Стаў дружыну збіраць ды вялізную,


А збіраў ён дружыну ажно тры гады,


Ды набраў дружыну аж сем тысячаў.


А дружыннікам - па пятнаццаць год,


-Хлопцы моцныя, ды адважныя,


Да вайсковых спраў усе ўважныя:


Тры гады яны правучыліся,


Па лясах яны нахадзіліся,


На канях яны наскакаліся.


На мячах яны панасекліся,


3 тугіх лукаў настраляліся,


У далёку цэль нацаляліся.


* * * 


Прыняслі віжы звестку страшную:


Да сталічнага града Полацка


Берандзейскі цар у паход ідзе,


У паход ідзе ды шмат войска вядзе.


Ну а войска таго - тысяч тысячы,


Тысяч тысячы войску коннаму,


А і столькі ж яшчэ войска пешага...


На ўвесь свет той цар выхваляецца,


На пірах абразліва выскаляецца:


«На Дзвіну прыйду - горад выпалю,


А баяраў я ды на гак ссаджу,


Вояў простых я ў палон звяду,


У палон звяду, у рабы прадам,


Як і дзевачак-палачаначак,


Як і хлопчыкаў-палатоўнічкаў».


*	* *


I зрашыў тады Усяслаў Чарадзей:


У паход ісці з дружынай адважнаю,


Аж да самага царства Берандзейскага,


Перахітрыць каб там цара іхняга.


Як павёў Усяслаў дружыну маладзецкую


У паход на царства Берандзейскае,


Праз бары-лясы непраходныя,


За горы высокія, праз рэкі глыбокія


Як дружына спіць - Усяслаў не спіць,


Шэрым воўкам ён абарачаецца,


Ў лясы цёмныя выпраўляецца,


Там палюе лася рагатага,


Ды мядзведзя б'е касматага,


А і хітру лісу, зайца шэрага,


Вяпрукоў лясных, барсукоў-нямкоў,


Сабалёў, куніц не мінае ён...


Дружына спіць - Чарадзей не спіць.


Абарачаецца ён ясным сокалам,


У далячыць ляціць да мора сіняга,


Б'е там розных птах, на абед нясе:


I гусей-лебядзей, шэрых вутачак.


Ён карміў-паіў дружыну вялікую,


Абуваў-адзяваў ваяроў сваіх,


Каб яда была пераменная,


Каб насілі кажухі мядзвежыя,


А і боты насілі ласіныя,


Ды шапачкі сабаліныя.


* * *


Як пачаў Усяслаў перапытываць,


Перапытываць дружыну, дазнаваціся:


«Ай удалыя хлопцы-ёмчыкі,


I нямнога нас і нямала нас,


Аж сем тысячаў налічаецца,


Аж сем тысячаў ды малойчыкаў.


Ды ці ёсць між вас удапец такі,


Хто турам гнядым пераўтворыцца,


Ды ў царства Берандзеева даскочыцца,


Каб сакрэты там павыведаць,


Берандзеевы намеры павызнаці?”


Яму хлопцы-малойцы адказваюць:


«А няма сярод нас такога ўдалага,


Як апроч цябе, Брачыслававіч!»


Абярнуўся тады Усяслаў гнядым турам,


Гнядым турам з залатымі рагамі,


Ды пабег да царства Берандейскага.


Ён за першы скок на сто вёрст скокнуў,


А за другі скок - усе лясы пераскочыў


Абярнуўся там ясным сокалам,


Даляцеў да царства Берандзейскага,


Ды сеў на харомы белакаменныя,


На харомы белакаменныя царскія,


Ды самога цара Берандзеіча.


Сеў, у ваконца харом заглядаючы.


А за ваконцамі тымі каляровымі


Берандзей гутарыць з царыцаю.


Дык казала яму царыца Азвякаўна:


«Ой ты слаўны Берандзеіч-цар!


У паход цяпер ты збіраешся


Палату ваяваці далёкую.


А пра тое, цар, ты не ведаеш,


Што як некалі зямля трэслася,


Нарадзіўся ў Полацку каралевічак,


Той магутны волат Усяслаў Чарадзей.


Ён табе, цару, супраціўнічак,


А ён мудрасці ўсе павыведаў,


Ды навукі хітрыя павывучыў.


Ой, глядзі, глядзі, Берандзеіч-цар,


Каб табе ён супярок дарогі не стаў!»


Берандзейскі цар выхваляецца:


«Не баюся я чарадзейніка,


Усяслава таго захітрага.


Маю войска я - тысяч-тысячы,


У падвалах маіх зброі не злічыць,


Сытых коней маіх не пералавіць.


Як балоты-багны павысахнуць,


Як на рэках броды адкрыюцца,


Павяду я войска магутнае,


Разаб'ю я вароты Полацка,


Адчыню сундукі каваныя,


Срэбрам-золатам пакаваныя!»


Чарадзей-Усяслаў размовы падслухвае,


Берандзеевы сакрэты выведвае.


Абярнуўся ён гарнастайчыкам,


Праслізнуў у падвалы сакрэтныя,


Падмануў ён пільных ахоўнікаў,


У лукаў ён тугія цяцівы паадкусываў,


У калёных стрэл жалезачкі павыцягнуў,


Шаблі гострыя ў зямлю пазакопываў,


Дрэўкі коп'яў ён перагрызываў.


Ды куляўся Чарадзей воўкам шэрым,


На лугі ён бег, табуны ганяў,


Коней з выпасу параспуджываў,


Па лясах глухіх паразлучываў.


Абярнуўся Чарадзей зноўку сокалам,


Да дружыны свае паляцеў назад.


Разбудзіў ён малойцаў-рыцараў:


«Ой, дружына мая адважная,


Як не час вам спаць, а пара устаць,


Як пара ўстаць, ды канёў сядлаць,


У паход ісці на Берандзеіча,


Бараніць сваю зямлю родную.


А і коні вашыя застаяліся,


А мячы ў похвах зачакаліся,


Ды тугія лукі ператужылі!»


* * *


Ішло войска Усяславава доўга-коратка


Аж да горада да Берандзеева,


Да харом яго белакаменных.


А прыйшло яно - загаруніла:


Горад моц-сцяна агароджвае,


Не драўляная, а каменная,


Мо' у сто лакцёў - высачэнная.


А вароты ўсе - жалезам каваныя,


А крукі-засовы ў іх - булатныя,


Ды булатныя, найхітрэйшыя.


За варотамі варта схована,


Ды на сценах стаіць -


Усю ноч не спіць.


Як малойцы Усяслава загаруніліся,


Загаруніліся, загараваліся,


Ды і кажуць яны словы горкія:


«Ой ты, княжа Усяслаў Брачыславіч!


За нішто тут пагубім галованькі,


Не ўзабрацца нам на сцены каменныя,


Не прабіць нам вароты жалезныя,


Не зламаць нам крукі булатныя,


Не адужаць горада Берандзейскага!»


Засмяяўся тут Усяслаў-Чарадзей,


-Малады ён быў і знаходлівы:


Абярнуўся ён сам мурашыкам,


Ды і вояў абярнуў   мурашкамі,


I прайшлі яны ды праз шчылінкі,


Ды праз шчылінкі пад варотамі,


Ды за сцены тыя каменныя,


Ды каменныя, высачэнныя,


За вароты тыя жалезныя


3 замкамі-зловамі найхітрэйшымі


Усяслаў зноўку цуд тварыў:


Сталі зноў ваярамі мурашыкі


3 усёй зброяй сваёй ваярскаю.


Ой, пайшла гуляць дружыначка


А па гораду Берандзейскаму,


Па тых сценах яго белакаменных,


Ды па вулачках-закавулачках.


Ой як хочуць берандзейцы стрэліць,


А цеціва ў лука парвана-адкусана,


А стрэлы без наканечніка жалезнага,


Ды шаблі гострыя некуды прапалі,


Ды дрэўкі коп'яў іх надламаны...


* * *


Усяслаў прыйшоў у палаты царскія


Да таго цара Берандзейскага.


А дзверы ў харомах - жалезныя,


А крукі-прабоі булатныя,


Ой булатныя, пазлачоныя.


Як крыкне тут Усяслаў-Чарадзей:


«Плечы-ногі зламаць - дзверы выбіці!»


Стукнуў нагой у дзверы жалезныя,


Прыналёг плячамі маладзецкімі, -


То зламаліся прабоі булатныя,


Адчыніліся замкі найхітрэйшыя.


Як схапіў Усяслаў цара Берандзеіча:


«Не збіраўся б ты ў паход ісці,


У паход ісці, па Дняпру-Дзвіне плысці,


Слаўны Полацак браці-выпаліць,


Горад выпаліць, палон вывясці!»


Ухапіў цара-змяюку ўпоперак,


Ды як бразнуў цара аб цагляны дол,


То і выйшаў дух з Берандзеіча!


Затрубілі перамогу трубы залатыя,


Закрычалі перамогу ваяры адважныя.


Тут выкочвалі сто бочак дубовенькіх,


Срэбрам-золатам поўных-поўненькіх.


Надзяліў Усяслаў дружыннікаў —


Па сто тысячаў ажно кожнаму,


У прыдатак даваў каня добрага,


Каня добрага ды стаеннага.


* * *


Як у слаўным градзе ў Полацку


На Сафійцы званы раззваніліся,


Па ста цэркаўках перазвон ішоў.


А на вуліцах - палачанаў не лічана,


Паабоч стаяць, князю славу крычаць,


Ды Усяславу таму Брачыславічу,


Брачыславічу Чарадзейнаму,


А і войску яго у сем тысячаў,


У сем тысячаў ды малойчыкаў,


Слаўных вояў тых палатоўнічкаў...


*** 

Полацку 


                          Алег Салтук





Век за векам няспешна ідзе 


І вядзе несканчоныя войны… 


Дзе твой след, Усяслаў Чарадзей, 


Княжа Полацкі вольны? 





Я стаю над блакітнай Дзвіной, 


Чую голас яе шматвяковы. 


“Смелы целам “ і “вольны душой “ – 


Аб табе адклікаецца “Слова “. 





Слова, слава, народ. 


Мір, крывавая сеча. 


Палата, ад цябе – радавод, 


Тут мой прашчур хадзіў на веча. 


 


Ефрасінні вадзіла рука 


Лебядзіным пяром па бяросце. 


Нашай памяці млее рака 


Па віне чыёй, ягамосці? 





Прыручалі славу здавён. 


Беларус сваім словам быў горды. 


І паклон табе, і праклён, 


Абруселы, ссівелы мой горад!


***

Еўфрасіння


                             Уладзімір Арлоў





Калі апусцее храм і абязлюднее цвінтар,


калі аціхне прадмесце і шызы голуб апусціцца на


вузкае вакенца, лёгкі павеў кранае тваё аблічча


і ты ажываеш — уся, апрача вачэй, бо вочы твае


ніколі не паміралі.





У святле нямесячнай ночы ідзеш ты ў сваю


галубніцу, і нашы дзённыя пацеры шапацяць у


цябе пад нагамі апалым лісцём і ўспыхваюць


халоднымі балотнымі агнямі.





Штоночы прыходжу, каб сустрэцца з табою,


але ты яшчэ не чуеш маіх слоў, і, калі на світанні


я асмельваюся заступіць табе дарогу, ты прахо-


дзіш скрозь мяне і зліваешся з халодным тынкам.





Кожны дзень малюся тваім вачам.


Кожную ноч спадзяюся, што ты пачуеш  мой голас.


Кожнае світанне чакаю, што ты пройдзеш


скрозь мяне і — застанешся ўва мне.


***

Еўфрасіння Полацкая 


МАЛІТВА


Узышла высока асветы эпоха.


Колькі ж нарадзілася дужых дзяўчат,


каб у дванаццаць звярнуцца да Бога


і павандраваць да яго ў пяцьдзесят.





Шэнціла ж нам на акрутных чужынцаў!


Знішчаных імі, знявераных шмат.


Укленчыла дзяўчынка за свет памаліцца.


Смагу наталіў шчырых слоў вадаспад.





На летапісанне ёй часу ставала.


Камяні і коп'і свісталі, гулі.


Храм прысніла ў сне,


а ў Сяльцы збудавала


за трыццаць тыдняў да скону зямлі.





Нібы дзіўны сон, той помнік нябескі,


светлы, як зямлі нашай спёка і стынь.


Дыхаюць гарачымі вуснамі фрэскі.


3 горыччу ўглядаюцца вочы з вышынь.





На ахвярны шлях несмяротных пісьменніц


ад цялеснай прагі да горасных шат


як мага выводзіць сясцёр і пляменніц.


Да нябеснай сутнасці ўзносіць дзяўчат.








Паўз алей стагоддзяў яснеюць адкрыцці —


у тутэйшых золкаў лазурак густы.


Журацца на сценах пісьмёны графіці,


пішуць нам падлеткі з нябыту лісты.





Пачуццё ў заціснутых вуснах дзявочых.


Вусны пацалункам кранаў толькі крыж.


Як усё ты зведаў, о люд наш прарочы!


I натхнёна, горда, спрадвечна маўчыш!





2. САМААДРАЧЭННЕ





О прыгажосць!


Губіць кволае сэрца раскоша.


Ты на вачах, бы асенняе дрэўца, гарыш.


Плоцкія страсці духоўным мячом адсякоша,


Цела — у пост, у вярыгі,


На кленчы, на крыж.





Доўга ты будзеш у сэрцы жарлівым княгіняй?


Гіне былое, што дым, потым ласкі прасі.


Слава, як порах, ды горай за павуцінне.


Дужых імёны, як зоры на небясі.





Існасць аблічча схавала ў восеньскі прыцем.


Чорнаю шатай закрылася — не для пяшчот.


Воку — не бачыць.


Вуху — не слухаць.


Сэрца не скрыўдзіць...


Думкі збіраць, нібы пчолы руплівыя мёд.





У галубніцы пры вузкім акенку на лаве


свечкі спалох, амаль не патрэбен парог.


Кнігапісальніцы полацкай славы Прадславе


скінулі родныя гускі з надхмар'я пяро.





А нівы бяссоння высокія думкі збірае.


Твар не пабляк ад малітваў і дум уначы.


Як маладзік, узыходзіць над Полацкім краем


Доляй пільгрымкі натхняе смяротных


жанчын.





Так, прыгажосць без кахання намарна


не гіне —


роднай прыродзе аддасць віднаты белізну.


Стане ў тутэйшых стагоддзяў духоўнай


княгіняй.


Пераўвасобіцца ў Полацк, у сад, у вясну.





ПРАВІЛЫ ПАВОДЗІН





Веры наіўнасць на досвітку веры!


3 часам туман яе ў душах замгліў.


Насцеж да кніг адчыняюцца дзверы —


стала настаўніцай роднай зямлі.


Усіх пасадзіла за школьную лаву.


Мала малечам вясёлай гульні.


Летапіс пішуць пра Полацка славу.


Не захаваўся. Знік у агні.





Шчырая маці да дзетак выходзіць.


Дух уздымае ў братоў і сясцёр.


Створаны правілы школьных паводзін,


час за стагоддзі іх праўды не сцёр.





Ад узнікнення духоўных пачаткаў,


каб задыхнуліся мы ў цемнаце,


вораг душу вынішчае ў нашчадкаў,


мову і памяць адняў у дзяцей.





Мусім трываць, заламаўшы асінку,


покуль не знікнем, дзе боль не кране.


Каб пакараць мяне, б'юць цябе, сынку,


б'юць цябе, сынку, каб знішчыць мяне.





ЖАНЧЫНА 3 МЯЧОМ





Не пакараецца Полацак князю Мсціславу,


войска не шле на вайну і не плоціць аброк.


Садзіць ён княжацкі род на падсудную лаву


і высылае ў Царград, каб ніхто стуль не ўцёк.





Дома княгіні, князёўны ў святліцах


не чахлі —


дзейсныя, мудрыя, цвёрдыя, што камяні.


Вось адкуль з'явіцца сімвал на фрэсцы,


на кафлі — вобраз жанчыны з мячом вярхом на кані.





Колькі прабудуць мужчыны з сынамі


на поўдні?


Суджана ім яшчэ ўбачыць прасцяг дабрыні,


каб памутнелы заход распагодзілі пожні?


Краю ахова — жанчына з мячом на кані.





Сціплых паводзін, высокіх святыняў ахова.


Пушчы занесці пяском не аддасць скавышу.


Матрыярхат, адухоўлены справай і словам,


край свой хацяша імеці, яка адзіну душу.





Раду прыняць Еўфрасініну сэрцу на радасць.


Бачыць не хоча яна між сабой на нажах


ні з князем іншага князя, ні з братам брата,


ані слугу са слугой — усе, як душа.





Будуць бары скідваць шоламы, панцыры


з медзі.


Засмуж нябёс адамкнецца птушыным


ключом.


Будзе вяртацца дружына з палонным


мядзведзем.


У небяспецы Радзіма — жанчына з мячом.








СПАС





Паспалітаму люду, як Богу, аддавала


натхненне.


Непарушну храміну ўзвяла на разумным


каменні,


Ад паветра, агменю, ад голаду і ад вайны


зачараваную даўняй малітвай, бы чар даўніны.








Спас, узвышаны майстрам з камення


і плінфы,


пабялеў за стагоддзі, быццам скроні ад гора,


пабялеў ад зімы ў нашых сэрцах да забытага


ўчора —


не згубіліся ў памяці фрэсак паданні і прымхі.








I каменне   ўміруча.   Скамянелы, у камені


выжыў,


Цуд з зямелькі, што корміць нас хлебам,


прывітаць яе выйшаў.


Скамянелыя знікнем, на ахвярным агні сябе


спалім.


Ды не знікне Радзіма і талент.








Не спраўляйма жалобы па песні, жывым


чалавеку,


дзе маліліся продкі,


дзе гучыць наша мова спрадвеку,


дзе ў паданнях і працай аспрэчваюць,


нішчаць, прымусы.


Незалежна, высока, прыгожа растуць


беларусы.








КРЫЖ





Над Беларуссю


крыж Лазара Богшы ўзняты.


Вочы красою пячэ, быццам не ўкраў яго кат.


Восем слязін-камянёў —


нацыянальныя страты,


жомчуг — застылыя слёзы дзяцей і дзяўчат.








Дзве папярочыны — шэсць накірункаў


магчымых,


Дзе спаконвечна засаду ладзіў чужак.


I дванаццаць абліччаў з пазнаўшымі праўду


вачыма.


Укрыжаваны прарокі тут на крыжах!








Думкі ўзнікалі, бы промні, на прыспаным


дасвецці.


Адчуванне шэдэўра на пальцах майстравых


рук.


Разабрацца ў драбніцах дакладна


дапамагаў яму вецер —


адзіны світальны дарадца, таемных мараў


сябрук.





Малады быў, любіў ён Прадславу,


ды не так, як кахаюць мужчыны:


і здалёк зірнуўшы на сонца, аслепнеш,


а зблізку згарыш.


Натхнёны яе яснотай, стварыў,


што стварыць немагчыма —








Як прызнанне ў любові, знак вечнай


любові — крыж.


Укрыжаваў ён сябе на векі вякоў без надзеі.


I адхланне знайшоў у зямлі.


А безліч мінула падзей.


Крыж грабежнікі ўкралі і збылі,


як збываюць зладзеі.


Ды вучоныя пішуць і пішуць пра крыж,


як пра будучы дзень.








Беларускі народ у вяках абакралі.


Ён выжыў.


I душу, і святочную песню, і мову збярог.


Напрастольны крыж Еўфрасінні збярог.


I не маем мы крыжа.


Толькі памяць пра цені крыжоў


ля крыжовых дарог.








НАТХНЯЛЬНІЦА





Тут, дзе варожыя стрэлы падлеткаў касілі,


здужала ўскласці цярновы вянок Еўфрасінні —


подзвіг манашкі егіпецкай з пятага веку


з дальняга краю дзяўчынка прымае на веру.








Справай занята, нідзе не бывала далёка.


Сілы мужчынскай зачэрпнула вузкай


далонькай.


На жураўлінага выраю восеньскі гоман


павандравала, ад людства маючы гонар.








Сілай духоўнай узвысіла Полацк высока.


Тым, хто імкнуўся да кнігі, свяціла, як зорка.


Мове, адзінай дзяржаве шчэ толькі злучацца.


Свет нас прымаў як народ па адной


палачанцы.





Болей заззяла ў краі балотным ясноты,


а перад бляскам красы знікла зацятае зло.


...Наканаваны дзявочы абсяг адзіноты


тым, каго вартых мужчын у свой час


не ўзрасло.





Сталыя, моладзь, да слова пара падключацца


з поўнай напругай, даволі ўзаемных абраз.


Зверым душу па натхняльніцы, па палачанцы.


Дух уздымае ў нашчадкаў жаночы абраз.


* * *

Навум Гальпяровіч





Веі замружу, і выплыве вечар,


Белая цэркаўка тоненькай свечкай,


Гнёзды шпачыныя над Палатой,


Цені дубоў над халоднай вадой.


Там, за стагоддзямі, у прыцемку сінім


Вочы зямлячкі маёй, Еўфрасінні.


Цьмяна бялее на кнізе рука,


Б'ецца аб шыбу агонь матылька...


Полацк драўляны, малінавы звон...


Хто ты? Ці мроя, ці ява, ці сон?


Можа, твой майстар на холад муроў


Выплеснуць здолеў гарачую кроў,


Позірк праменны, дыханне надзей,


Каб засталося святло для людзей?


Што ты хацела на роднай зямлі?


Ціха ў адказ. I стагоддзі прайшлі.


Толькі вось цэркаўкі белы пажар,


Толькі аблокаў павольных цяжар.


Толькі прымроіцца ў прыцемку сінім


Позірк зямлячкі маёй, Еўфрасінні.


* * *

Еўфрасіння Полацкая


                              Ларыса Геніюш





Мінуласць ляжыць надмагільным вянком


над тымі, што ў смерці застылі,


ззяе святлом праз цемру вякоў


святое імя Еўфрасінні.





А доля ж была ў крывіцкіх жанчын


з кудзеляю, з прасніцай злучана.


Яна ж за асветніцкі слаўны пачын


дастойна прайшла ў неўміручасць.





Ад Лады, вяснянай красуні ў бары,


ад моцы Ярылы, Стварога


знайшла сярод вечна паганскай пары


да мудрасці новай дарогу.





Яшчэ над Дзвіною старыя багі


ў сялібах людзьмі карагодзяць,


яе ўжо прывабіў свет праўды другі,


што неслі Кірыл і Мефодзій.





У пушчы-лясы адыходзяць далей


продкаў сівых абаронцы.


Пісьменніцтва,


новая вера мацней


за ўсіх багоў грому і сонца.





Народ яшчэ даўніх мілуе багоў.


3 камення ім стодзіва ставіць.


Абараняць іх у пушчах гатоў


і моц над людзьмі славіць.





Дарэмна. Другія стаяць алтары.


У Прадыславы мэта —


святыні,  царквы, манастыры —


тагачасныя ўніверсітэты.





Вяртаецца ў край з навукай, з дабром,


братэрства і мір у ім сее.


Валодае смела князёўна пяром,


людзьмі завалодаць сумее.





Асветніца наша, духоўны ўладар,





паганства і цемру скарыла,


каб Полацк узвысіць.


На шлях яе мар


з Полацка выйшаў Скарына.





У сэрцы чарніцы палае агонь.


Падзеі тых дзён па парадку


збівае на славу народа свайго


і летапіс піша нашчадкам.





У келлі маленькай, у ціхім Сяльцы,


не марыць пра ўзнагароду.


Не толькі царкве яе веліч душы —


жывому народу і роду.


Адчула: народ не ўчора паўстаў.


Не заўтра канец нам прысудзяць.


3 мінуўшчыны слаўных падзеяў і спраў


мы ёсць.


Мы былі.


Мы будзем.


* * *

Ларыса Геніюш





У горы я над тваімі ранамі...


Божа, болей цябе не карай,


старажытны, любы, каханы мой,


вечна скованы, родны край!





Мой курганны, жытні, зубрыны мой,


вытрывалы ў агні пакут,


Еўфрасінін, святы, Скарынавы


Беларускі адвечны кут.





Ломяць віхры збуялае, кволае,


абмінаюць цвярдыя камлі.


Прашумелі яны над сёламі,


свой пакінуўшы след на зямлі.





Воблік твой і адвечную мову,


літасць ў сэрцы і лад стары


не крануў нат віхор суровы


ў балотах ды ў бары.


Світка наша, льняная кашуля


не здала свае мовы ў палон,


затуліла яе, прыгарнула,


захавала да сённяшніх дзён.





Калі зноў агартае нас цемра,


мы ўцякаем душою ў сяло,


бо прывыклі мы чэрпаць аберуч


у народа жывога святло.


* * *

Еўфрасіння


                        Леанід Дранько-Майсюк





Ты спачын знайшла


У палесцінскім краі,


Журба аліў злятае


3 твайго чала.


Твае малітвы памятае


Вечная зямля святая.


Прыпеў:


Еўфрасіння, пад алівамі


Сніла ты ў апошнім сне


Воблака шчаслівае,


Што купалася ў Дзвіне;


Сніла і той дзень балесны,


Калі брала шлюб нябесны,


Полацак свой бачыла ў тумане.


Светла пад алівамі


Сніла ты ў апошнім сне


Воблака шчаслівае,


Што купалася ў Дзвіне;


Сніла і той дзень балесны,


Калі брала шлюб нябесны,


Полацак свой бачыла ў тумане.





Цень жалобы лёг


На твар Ерусаліма...


Жыла ў душы радзіма,


А ў сэрцы — Бог.


Плыла радзіма над вачыма


Сінім дымам, сінім дымам.


Прыпеў.








�





* * *

Законнікаў,С. Святло Еўфрасінні: верш / С. Законнікаў // 63.3(4Беи) Еўфрасіння Полацкая / Аўт.-уклад. У.А. Арлоў. – Мн., 2000. – с.249-250.


Святло Еўфрасінні


                                Сяргей Законнікаў


«Нача книгы  писати своими руками».


3 «Жыція святой Еўфрасінні Полацкай»





Званіцы Сафіі залоціць дзянніца,


Усхліпвае соннаю хваляй Дзвіна.


Над Кнігай Святой у сваёй галубніцы


Шчыруе з прасветленым сэрцам яна.





Прыціхлі ў нямым утрапенні стагоддзі,


Глядзяць на той цуд,


што плыве з-пад рукі.


Пяшчотныя пальчыкі цвёрда выводзяць,


Нібыта выкоўваюць,


веры радкі.





Уборы князёўны на рызы чарніцы


Змяніла,


бо так пажадала душа.


Ей срэбра і злата,


як іншым,


не сніцца,


Ей хочацца люд да асветы зрушаць.





Жыццё — як загадка, як вечная згадка,


Як радасны ўзмах маладога крыла.


Каб жыватварыць


дух і волю нашчадкаў,


Свой Крыж над Айчынай яна ўзняла.


Нябеснай заступніцы нашай


малітва


Не ціхне,


не моўкне


з дня ў дзень,


з году ў год,


Таму і Усявышні пакуль мае літасць —


Не спіхвае ў бездань панылы народ...


I сёння яна прачынаецца рана,


Рыпіць па пергаменту пёрка-сціло...


Ліецца,


ліецца над краем забраным


Душы Еўфрасінні


святое святло.





* * *

Цень Еўфрасінні


                                          Алесь Звонак





Па руінах разбураных келляў,


Там, дзе зеўраюць з трэшчын вякі,


Я спускаўся ў твае падзямеллі,


I спалохана ў пальцах трымцелі


Свечак доўгія языкі...





Пачарнелыя глыбы скляпенняў,


Лабірынты бясконцых хадоў


Праглыналі дрыготкія цені...


Быў, як мудрасці сімвал нятленны,—


Сцёрты надпіс далёкіх гадоў.





Сустракалі няветліва госця,


Не ўставалі з сатлелых грабніц


Мудрых продкаў пажоўклыя косці...


А жылі ж, пракліналі кагосьці,


Перш чым пасці закутымі ніц.





Пахла воскам у прыцемку сінім.


I здавалася, з дна тайнікоў


Свецяць вочы Вялікай Княгіні...


Гэта здань твая, Еўфрасіння,


Мільганула з глыбінь вякоў!





* * *

Апошняя малітва Еўфрасінні Полацкай 





                                            Васіль Зуёнак





Я крывінка твая — крывічанка,


Я былінка твая — палачанка,


Як над пожняй тужлівая чайка,


Я лячу да цябе, Радзіма,


Са святога Ерусаліма.





Я лячу, ды не маю сілы


Узляцець, бо аслаблі крылы,


А не хочацца ж так у магілу —


На святой хай сабе — ды чужыне:


Смерць, як рай, у сваёй дамавіне...





Мне б тады — і жыццё не віною,


Што не сплачана цяжкай цаною,


I агні б сплывалі Дзвіною,


Як грахі мае, як правіны,


Прад табой, маім сонцам адзіным.





Я крывінка твая — Еўфрасіння,


Нада мной неба сіняе-сіняе,—


Ападаюць крылы знясілена...


Забяры мяне, Маці, Сястрыца,


Ці прышлі хоць жменьку зямліцы...


* * *

Абсяг Еўфрасініі 


                                      Зьніч (Алег Бембель)





(маленькі ў яе храме)





...вазьму я Краіну Сінюю


ці шчасьце шляхотна слыннае?..


запытваю Еўфрасінію:


якою пайсці пуцявінаю?..


* * *

Еўфрасіння Полацкая 


Алег Лойка





Сонца над брамай без руху.


Манастырская брама.


Неспатольная скруха,


Безвыходная драма.





Мір табе, Еўфрасіння!..


Посах твой не прыстане,


Над Іарданам сінім


Скончыцца выпрабаванне.





«Прэч, мірскія спакусы!..


Вечная Богу слава!..»


У раба Ісуса


Волі шукае Прадслава,





 Праўды шукае, міру


I жывым, і магілам,


Шчасця — ніцым, сірым,


Бедным, галодным, хілым.





Над Іарданам сінім


Скончыцца выпрабаванне...


Мір табе, Еўфрасіння!..


Посах твой не прыстане!..





Сонца над брамай без руху.


Манастырская брама.


Неспатольная скруха,


Чалавецтва драма.


* * *

Споведзь





                                                Сяргей Панізьнік


                                                                                      Прысвячаецца Еўфрасінні Полацкай


Мне не суджана на вяку


Два разы — у адну раку


Увайсці.


Мне не суджана, мілы мой,


Для цябе быць другой вясной


У жыцці.





Прыпеў:


Я — адна


Кветка зорная


3 неба сіняга.


Я — вясна


Непаўторная:


Еўфрасіння я!





Мне не суджана быць другой,


Бо сама я плыву ракой...


— Адпусці!


Са святой душой адыйду,


Ад Радзімы зло адвяду,


Ад Русі.


Прыпеў.





Мне не суджана пакахаць,


Буду веру аберагаць


Ад грахоў.


Цераз тысячу я гадоў


Прыплыву — і ты будзь гатоў


На любоў!


Прыпеў.


* * *

Еўфрасіння





(Балада аб жаночай волі)


                                                      Людміла Рублеўская





На фрэсках лік яе жаўцее,


Сухі, як ліст, і гожы цяжка...


Прадслава, ўнучка Чарадзея,


Упарта хоча стаць манашкай.





«Навука дзеўку папсавала!» —


Старыя па вуглах скуголяць.


Але яна была — Прадславай!


А слава вымагае волі.





Счарнеў аж з твару


горды бацька.


Жаніх гульбою ганьбу глушыць.


А маці!..


Што ж казаць пра маці...


А слава да таго ж —


і мужнасць.





Жанкі!


Такі наш выбар будзе


Паўсюль, няўмольна і адвечна:


Ці — крыж на маладыя грудзі,


Ці — церам з цемрай чалавечай.








Балюча нам даецца воля.


Заплаціш мужнаю душою.


А дзеці?!


Што належыць болей —


Сваё радзіць?


Вучыць чужое?


I што на што мяняць не варта —


Ні адгадаць,


ні прадугледзець... ..


...Прадслава хоча стаць упарта


Святой —


і вольнаю, як вецер.


* * *

Хрыстова нявеста


Віктар Шніп





                                                                          Еўфрасінні Полацкай


Сярод зімаў і вёснаў


у келлі Сафійскага сабора


ў змроку ля свечкі дрыготкай


Хрыстова нявеста сядзіць


і дзень пачынаецца ў Полацку


і ноч адыходзіць з ікон


і бачыць Хрыстова нявеста


свой крыж і сябе на крыжы


і лётаюць над ёй анёлы


і трапеча агеньчык свечкі


ад узмахаў анёльскіх скрыдлаў


і сумна Хрыстовай нявесце


як кветцы сярод траваў зжаўцелых


і дыхае вецер як д'ябал


і сыплецца лісце як попел


і піша Хрыстова нявеста


Полацкі летапіс


* * *

Крыж Еўфрасінні Полацкай.

Шукаю Богшу


Васіль Зуёнак





Амерыка ўлюбёная ў музеі,—


Я гэту схільнасць сведчу і хвалю:


Ідуць — сустрэцца з ценем Калізея,


Ці моўчкі пазайздросціць каралю —





Людовіку якому альбо Карлу,


Ці зазірнуць у экзатычны кут...


Хаджу і я. Але шукаю марна


Вачыма негра ці індзейца тут...





Няма. I не ідуць сюды ніколі...


Няўжо не вабіць экспанатны рай?


Ды тут жа іх жыццё, былая воля:


То Афрыка, то інкаў даўні край...





Бязродныя, сумуюць экспанаты,


Ні крэўных твараў тут, ні гаманы...


Затое белых — аж ці не занадта.


Між іх і я — б'ю ў памяці званы...





I ўсё карціць: а раптам побач з Босхам,


Альбо з Радэнам, ці яшчэ там з кім


Славуты майстар — палачанін Богша —


Гукне на дапамогу праз вякі...





Украдзены рукою заграбастай,


Ніхто не знае, дзе з вайны асеў


Крыж Еўфрасінні Полацкай, што майстар


Адштукаваў — як гімн самой красе.





Хто і калі яго зрабіў трафеем? —


I кажуць, крыж сюды закінуў лёс...


Магчыма ўсё... Во — паглядзі: Ракфелер


Паў-Афрыкі, напэўна, перавёз...





Шукаю Богшу і гукаю Богшу...


Малюся Апалону:


— Блаславі


I абысці дапамажы мне, Божа,


Музей — твой храм на поце і крыві...


*** 

Крыж Еўфрасінні Полацкай


                                              Валянцін Лукша





Пра талент кажуць:


Гэта ўсё –


Ад Бога,


Бо сам сябе ніяк не аббяжыш...





У прыцемках майстэрні


Лазар Богша


Рабіў для слыннай Еўфрасінні крыж.





Маліўся,


Каб ні ў чым, ні ў чым не схібіць,


Не падвяла каб спрытная рука...


Крыж паўставаў анёлкам светлым,


Нібы


Лёс вызначаў яму жыццё ў вяках.





Той крыж-каўчэг ўсім вернікам на радасць


Павінен увабраць, як акіян,


І з Іерусаліма,


І з Царграда


Рэліквіі для існых хрысціян.





Тварыўся крыж шасціканцовы светлы,


Нібыта самы шчасны шосты сон,


Як сімвал,


Што згінаўся над Сусветам


Бог цэлых шэсць цяжкіх стваральных дзён.





Пачнём у дым стагоддзяў углядацца, -


Убачым верх святыні праз туман.


Хрыста убачым,


Побач – Богамаці,


А побач і Прадцеча Іаан...





Прыцішваем дыханне ўрачыста,


І як наяве мы ўбачым зноў


У сонечным святле евангелітсаў


Яе святую


І яе бацькоў.





Цяпер і плату атрымаць някрыўдна –


Бог сэрца на імгненне азарыў...


І ў кашальку плюскоча сорак грыўняў –


То шкур лісіных сотні паўтары.





Не быў ніколі геній звышбагаты,


Хутчэй за ўсё было наадварот...


Ён стомлена вяртаецца ў  хату –


І спеліцца ў душы мільён турбот.


*** 

КРЫЖ


                                     Сяргей Тарасаў





«Офросинья же раба Христова сътяжавъши крест сии  прииметъ вечную жизнь съ всеми святыми...»


Майстар разагнуўся, сеў, абапіраючыся на рукі. Рукі нылі, як і спіна, у вачах мільгацела ад бляску пазалоты.


Нарэшце, усё. Ігумення будзе давольна. Але як цяжка, як цяжка ў апошні час працаваць! Немалады ўжо. А чалядніку такі заказ не даручыш.


Ён устаў, адышоўся ад стала. Прытуліўся да сцяны, зноў глянуў на крыж. Няблага, няблага выйшла. Такога ён яшчэ не рабіў.


...Сама маці ігумення разам з уладыкам Касьмом паклікалі яго да святой Сафеі. Кінуўся ім тады сівы Лазар у ногі, але падымаць яго не спяшаліся: далі адчуць, што ён — нішто, халоп бязродны. Паваляйся трохі, успомні, хто ты і дзе, набярыся цярплівасці, павагі і пакорлівасці.


Ды ён і не крыўдаваў. Розных нагледзеўся ўладык. А што халоп і гонару не мае — праўда. Дзень і ноч гне спіну над работаю. А паспрабуй іначай — з голаду, як сабака, здохнеш. Бо каму трэба яго майстэрства, апрача князёў, епіскапаў ды купцоў заможных? У каго яшчэ грошы? Мо ў абадранца Алексы, што дзярэ горла на вечы за кожнага, хто добра заплаціць? Ці ў суседа — ІІятра-кажамякі? Не, яго работа не для чорнага люду. На Вялікім пасадзе і без яго ёсць каму бразготкі рабіць. Яшчэ колькі! I пярсцёнкі, і пацеркі, і бранзалеты... Ды і з Кіева вязуць! Ледзь не вазамі, Праўда, кіеўскія даражэйшыя, асабліва каляровыя. I ўсё ж не для яго гэта работа. Не можа ён разменьвацца на дробязі.


...Маці ігумення звысоку на яго паглядае. Колькі пагарды ў яе позірку! «Мы даруем табе міласцію нашай і даручаем... А калі не зробіш ці зробіш не даспадобы... і, крый божа, утаіць што...»


Ці ўпершыню ён чуе гэта? Даўно яе ведае, яшчэ з маленства. I Касьма позіркам працінае, пад Ефрасінню пад-ладжваецца. Папярэднік яго, Ілля,— царства яму нябеснае — святы быў чалавек. А гэты — хітры і надзьмуты. Ну, ды бог з ім.


Лазар Богша прыняў заказ. Ён ведаў: акрамя яго, нікому ён не пад сілу. Ва ўсей Полацкай зямлі.


Летась закончылі храм святога Спаса будаваць, а цяпер і крыж напрастольны яму будзе.


...Ён пільна ўглядаўся ў бліскучае тварэнне рук сваіх і каторы ўжо раз думаў пра дзівосы, якія адбываюцца з яго вырабамі. Богша не мог зразумець: ці нейкая чароўная сіла валодае ім у час работы, ці рэчы набываюць чарадзейства  пасля акраплення іх святою вадою. Адкуль душа ў іх з'яўляецца?


Колькі разоў назіраў за асвяшчэннем. Не, не мяняюцца яны пасля. Ш бляску не набываюць болей, ні цеплыні. Але людзі падаюць перад імі, цалуюць і моляцца. I сам ён, майстра, цалуе і моліцца. Праўда, не без душаўнага разладу. Неяк даіўна маліцца таму, што сам зрабіў. Гэткія думкі не раз прыходзілі ў апошні час. Відаць, стары стаў.


А былі ж іншыя часы.


Гадоў сорак назад трапіў у гэтыя мясціны малады залатар. Што тут рабілася! «Се маё, а то маё жа!» — крычалі адзін аднаму маладыя князі. Усё ніяк не маглі падзяліць бацькавай спадчыны. Кожны трымаўся як столь-ны, кожны сабе ўсё цягнуў. Каб ён, Богша, падаўся тады да Менску ці Ізяслаўля,— нёвядома, як склаўся б яго лёс. Але Богша цвёрда памятаў словы майстра Канстанціна з Брачыславага дворышча: «Хто б ні клікаў цябе,— трымайся галоўнага горада і Сафіі святой. Там моц і божая засцярога».


У Полцеск і прыйшоў. Тут рашыў свайго месца шукаць, бо ў Кіеве чалядніку-залатару ў людзі не выбіцца.


Хай бы яны цяпер глянулі, тыя кіеўскія падбрэхічы, на ягоны крыж! Хто калі рабіў такое? Толькі золата ды срэбра, каменняў каштоўных ды жэмчугу на сто грыўняў ды яшчэ сорак, а дрэва добрага — без кошту. Дву на дзесяць лікаў святых утварыў з абодвух бакоў, надпісам і ўзорам дзіўным упрыгожыў. Не ведалі такіх кветак ні кіеўскія, ні нават царградскія майстры. Тутэйшыя яны, Полацкай зямлі.


I што за зямля дзіўная! А людзі! Няхай княжацкая праўда князям застаецца, а ў чорнага люду яна свая. Ні мудрагелістасці ў жыцці тутэйшым, ні бяздумнага заморскага хараства. Шануюць людзі і продкаў сваіх, і багоў. Ці не таму стары Усяслаў збег з Кіева, што не прыняла яго прарочая душа кіеўскага ладу? Ходзяць чуткі, быццам князь гэты ўсё жыццё поначы на Валовае возера гайсаў, паганскаму капішчу з лесу даніну зносіў. Нават у тыя часы, калі Сафію святую будаваў. А паганскія багі заступаліся за яго, на вялікі стол саджалі. Відаць, так і было, бо жыў ён болей за 70 летаў.


Але як жа так, калі бог у нас адзіны?


— Ох, колькі ў жыцці разладдзя! — сухой, схуднелай рукою майстра пачухаў патыліцу.— Зямля каменная, неўрадлівая. Праўда, лясы багатыя. Яны і кормяць у галодныя гады, і адзяваюць. А голад — ледзь не праз год.


Богша прыгнуўся, штурхнуў рукамі дзверы. Ступіўшы за парог, паслізнуўся: — Цьфу ты! Ледзь у гразь не ўваліўся! — драўляныя плахі дворышча даўно стапталіся і цьмяна бачыліся з барвова-чорнай жыжкі. А пакласці новыя не хапала сіл.


Па начным небе, як здані, плылі аблокі, між якіх ярка зіхацелі зоркі.


Колькі летаў мінула і колькі яшчэ міне, а яны ўсё блішчаць. I нічога з імі не станецца, хоць кажуць, што зоркі, як і людзі, паміраюць. Але ён гэтага не бачыў. Мо і добра. Хай сабе блішчаць. Хто ведае, з якой яго жыццё закоціцца... I ўсё ж крыўдна: ён памрэ, а яны застануцца. А што па ім застанецца? I ці ўспомніць хто Лазара Богшу?


Мо запіша два словы пра яго, Лазараў крыж, той мніх, што ў келлі Сафійскай летапіс вядзе. Шкада толькі, што кніжны пергамен ненадзейны: і згарэць можа, і пацукі могуць з'есці. Ефрасіння — тая застанецца, бо сам напісаў па золаце: «В лето 6669 покладает Офросинья честный крест...»  I манастыр вось збудавалі...


Лазар вярнуўся ў хату. Сеў на лаву, перавярнуў крыж тыльным бокам. Падліў у свяцільнік алею. Потым узяў інструмент і ў самым нізе, пад абразом святога Панцеляймона, дробненькімі літарамі пачаў выціскаць: «Господи помози рабу своему Лазорю нареченому Богши сделавшему крест сии церкви святого Спаса и Ефросиньи».


 


 Тэма 7. Гісторыя Сафійскага сабора. Спаса-Еўфрасіннеўскі манастыр.

Полацкай Сафіі


                        Ірына Багдановіч 





Ля Полацкай Сафіі прыпынюся,


Сустрэне строгім выглядам яна.


Я Полацкай Сафіі пакланюся –


Прытулку, дзе ўладарыць даўніна.


Калісьці намаганнямі Ўсяслава


Сафія свой зазнала зорны час.


У галубцы выводзіла Прадслава


Па літарцы свяшчэннапісу вязь.


І летапісец дбайна і натхнёна


Тутэйшай мовай, так, як вымаўляў,


Пра недарод, князёў паходы, войны


На аркушах, прывезеных здаля,


Паведамляў і даты занатоўваў


Як сведка слаўных дзён і дзён благіх.


О, колькі б тайнаў нам адкрыла слова,


Знайшоўся гэты летапіс калі б!


Да неба вежы белыя узняты,


Нібы для ўсіх вымольвае яна


Палёгкі там, дзе праўда не відна.


Ля Полацкай Сафіі прыпынюся.


Дзвіна свае калыша берагі.


Я гаварыць і дыхаць тут баюся,


Бо тут гавораць, дыхаюць вякі.


Паслухаць іх – з нас кожнаму спяшацца,


Пакуль сцяжына памяці бяжыць.


Таму я тут, што душам дакранацца,


Маёй і часу,


Трэба – з тым, каб жыць.


***





Бичель-Загнетава,Д. В Полоцкой Софийке: стихотворение / Д. Бичель-Загнетава // Бел2 Бичель-Загнетава,Д. Там, где ходят босиком: стихи  / Д. Бичель-Загнетава. – М., 1990. – с.67-70.





В   Полоцкой Софийке


                                          Данута  Бичель-Загнетава





В Софийке хорал органный.


Слушает край курганный.


Вырываются звуки сквозь толщу веков


За стены,


Освободясь от оков.


Заполняют Софийку высокой болью…


А над полесским


Отравленным полем


Не стихает страшная битва.


Горе как бритва.


Приднепровье – прорва.


На Припяти – при смерти


Лягушки прыгают по луговине


И умирают…


Живое гибнет.


О, торжественность звуков Придвинья!


Откуда на кафеле древнем химеры?


Откуда на фресках тигры, пантеры?


Откуда в сказках змеи, гиены?


В скольких коленах


Нарушены гены?


У птиц – живые сердца,


Не моторы.


Рыб косяки не отмоются в море.


Народ мудрее становится в горе,


Болезный и хворый.


Становится зорче.


Целомудренный – маску снимает.


В Полоцке стольном орган играет.


Как стрелы когда-то


Из пращурских луков,


Печальные думы – вдруг,


Из-под звуков.


Неужто мы все упустили свой час?


Неужели природа покинула нас,


Не оставив надежды в сердце?


И звучит литургия по нашей смерти?


О, не пытайте,


Бессмертные звуки!


За вас, грядущих столетий внуки,


Молилась Предслава с надеждой во взоре


В – музыке полном – 


Софийском соборе.


Музыка всегда – вдруг –


Смолкает,


На клавиши падают руки тревожно.


Прошлое лучшим уже не станет.


Будущее изменить ещё можно.


Воскреснем же в музыке всем народом.


Собранные под одним небосводом,


И пусть века нас 


Не разделяют,


По всем нам вместе


Орган играет.


***

У Полацкай Сафійцы 


                                     Данута  Бічэль 





У Сафійцы граюць арганы, 


Слухае край курганны. 


Рвецца музыка ў неба з акоў – 


з высокіх святых муроў. 





Народ прыгажэе ў горы, 


Прыціхлы, душой празоры. 


Скінуў маску – цнатліва ранны. 


У Сафійцы граюць арганы.  





Рассыпаецца вырай гукаў, 


Нібы некалі стрэлы з лукаў. 


Раптоўна сціхае гранне. 


Мінулае лепшім не стане. 





Спачываюць на клавішах рукі. 


За вас, Чарадзеевы ўнукі, 


Нехта моліцца ў галубніцы,  


У святой высокай Сафійцы… 


* * *





Бородулин,Р. Софийка / Р. Бородулин // Бел2 Бородулин,Р. Праздник пчелы / Р. Бородулин. – М., 1980. – с.3.      А 2 3 4 





Софийка 





Не скажут в Полоцке: 


- Софийский собор…- 


Его здесь ласково кличут: 


- Софийка… 





Так партизаны 


связных своих называли. 


Так звал я когда – то 


девчёнку – соседку. 





Храм святой Софии – 


Софийка… 


Тянет в небо руки , 


как два тополька сухие, 


просит, чтобы грозы не трогали 


заготзерновских сусеков. 





Хлеб насущный – ячмень и рожь 


от ливней хранит 


под крышей с подстрешьями. 


Ушко пробоя 


На двери окованной 


пудовой серёжкой замка 


отягчает. 


Рябоватая от осколков и пуль, 


на белый свет 


глядит очами безгрешными. 


 


Сон, 


заплутавший в одиннадцатом веке, 


по вечерам ей веки смежает 


и все снится, снится ночами… 





Запахом странным 


дохнёт ветерок Нефтеграда – 


очнётся Софийка: 


от нефти блестящий стоит незнакомец 


что грач на проталине. 





Софийка


не сразу спохватиться, 


где она,


что перед нею за леший, - 


с трудом возвращается в утро из давности дальней. 


И только, 


как встарь, розоватый, 


как девять столетий назад, 


туман над Двиной разомлевший. 


* * *

Сафія, Полацк – родны край


                                        Гальпяровіч Навум





Калі над Полацкам зіма


Засцеле снежныя абрусы,


Тады гісторыя сама


Гаворыць з краем беларускім.





Тады сафійскіх вежаў рух


Нібыта рук над белым полем


Кладзецца ценямі на брук


І працінае дрэваў голле.





Тады ласіныя сляды,


Як вязь скарынаўскіх прадмоваў.


І ў сэрцы ўстрапянуцца словы,


Што не згасаюць праз гады.





І забарвее небакрай,


І сонца на ўзыход памкнецца,


І сувязь зноў не прарвецца:


Сафія, Полацк – родны край.





***





Пісарык,А. У Сафійскім саборы: верш / А. Пісарык //  Сцяг кам-му. – 1988. – 26 сакавіка. 

Полоцкая София


                                   Алег Пліндаў 


 


Я представляю, как впервые,


Где бор корнями в землю врос, 


Взошли гурьбой мастеровые 


На этот полоцкий откос. 


Как камни волокли на кручу, 


Как были споры горячи, 


Как цвет искали самый лучший. 


Чтоб было любо и в ночи. 


И храм тот, что воздвигли русы


Ведёт годов нелёгкий счёт. 


Так свой автограф Беларуси 


Оставил в камне здесь народ! 


***





 Полацкая Спаса-Еўфрасіннеўская царква





Барадулін,Р. У Полацкай Спаса-Еўфрасіннеўскай царкве / Р. Барадулін // Еўфрасіння Полацкая / Аўт.-уклад. У.А. Арлоў. – Мн., 200. – с.234.





У Полацкай Спаса-Еўфрасіннеўскай царкве 


Рыгор Барадулін





Перад спакойнай веліччу замры.


Насельніцтва славянства маладога


Плячыма грэе стылыя муры,


Кароцячы вачыма шлях да Бога.





Не на пякельным – на жывым жвіры


Святыя, як ратаі, басанога


Стаяць, хоць штовякова пласт сыры


Кладзе на іх абліччы асцярога.





Душы і фрэсцы хочацца раскрыцца.


На ветры часу стыне веры крыца.


Красой падзольнай думку расцвялі.


У крыжакрылай келлі Еўфрасінні


Згадаецца акрайчык неба сіні


І посах, што падаўся ў бабылі.


***

